
КОМИ РЕСПУБЛИКАСА ОЛАНПАС
Пенсияӧн могмӧдан юкӧнын Коми Республикаса оланпас пыртысь ӧткымын актӧ вежсьӧмъяс пыртӧм йылысь 
Примитӧма Коми Республикаса
Каналан Сӧветӧн 


    2013 вося кӧч тӧлысь 26 лунӧ
1 статья. Пыртны “Коми Республикаса канму гражданскӧй служба чинъясын  уджалысь йӧзӧс пенсияӧн могмӧдӧм йылысь” Коми Республикаса оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 5 №, 210 ст.; 11 № , 611 ст.; 2010, 10 № , 191 ст. ; 44 № , 1021 ст.; 50 №, 1434 ст. ; 2011, 55 № , 1672 ст. ; 2012, 34 № , 782 ст.) татшӧм вежсьӧмъяс:
1. 1 юкӧнса 2 пунктын:

1) “г” пунктув гижны тадзи:

“г) канму органын гражданскӧй служба чинъяс чинтӧм (Федеральнӧй оланпаслӧн 37 статьяса 1юкӧнлӧн  82  пункт);”;

2) содтыны татшӧм “и” пунктув:

“и) канму орган бырӧдӧм (Федеральнӧй оланпаслӧн 37 статьяса 1 юкӧнлӧн 83   пункт);”.
2. 2 юкӧнса 1 пунктын “1 юкӧнса 2 пунктлӧн “г” пунктулӧн артыштӧм подувъяс серти” кывъяс вежны “ 1 юкӧнса 2 пунктлӧн “г”, “и” пунктувъясӧн артыштӧм подувъяс серти” кывъясӧн.
2 статья. Пыртны “Депутатъясӧс, меставывса асвеськӧдлан бӧрйӧм органӧ пырысьясӧс, меставывса асвеськӧдлан бӧрйӧм чина йӧзӧс, кодъяс ассьыныс уджмогъяссӧ пӧртӧны олӧмӧ пырся подув вылын, пенсияӧн могмӧдӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс,  2008, 4 № , 124 ст.; 2009, 17 № , 286 ст. ; 2010, 10 № , 191 ст.;  37 №, 855 ст.; 2011, 55 №, 1672 ст.) татшӧм вежсьӧмъяс:
1. 1 статьяса 1 юкӧнлӧн медводдза абзацын “(мыжлункӧд йитчӧм уджмогъяс дугӧдӧм кындзи)” кывъяс бӧрын содтыны “(водзӧ – муниципальнӧй чинын уджалысь морт)” кывъяс. 

2. 2 статьяса медводдза абзацын “уджалысь мортлы” кывъяс вежны “уджавлӧм мортлы” кывъясӧн.

3. 3 статьяса 2 юкӧнын “уджалысь йӧзлы” кывъяс вежны “уджавлӧм йӧзлы” кывъясӧн.

4. Оланпас дорӧ содтӧдын: 

1) нимын “уджалысь мортлӧн” кывъяс кольны “уджалысь мортлӧн” кывъясӧн;

2) таблицаын “уджалысь мортлӧн” кывъяс кольны “уджалысь мортлӧн” кывъясӧн.

3 статья. Тайӧ Оланпасыс вынсялӧ сійӧс официальнӧя йӧзӧдан лунсянь дас лун кольӧм бӧрын.
Урчитны, мый Коми Республикаса канму гражданскӧй служба чинын уджалысь йӧзлы, кодъясӧс мездӧма Коми Республикаса канму гражданскӧй службаысь “Россия Федерацияса канму гражданскӧй служба йылысь” Федеральнӧй оланпаслӧн 37 статьяса 1 юкӧнлӧн 82 да 83 пунктъяс серти, кольӧ уна вося уджысь пенсия вылӧ инӧдыс, кор эмӧсь мӧд условиеяс, мый артыштӧма “Коми Республикаса канму гражданскӧй служба чинын уджалысь йӧзӧс пенсияӧн могмӧдӧм йылысь” 2008 во ода-кора тӧлысь 4 лунся 48-РЗ №-а Коми Республикаса Оланпасӧн. 

Коми Республикаса Юралысьлы лӧсьӧдны ассьыс нормативнӧй инӧда актъяссӧ тайӧ Оланпас серти.

Коми Республикаса Юралысьӧс

Медводдза вежысь 




            
       А.Л. Чернов

Сыктывкар

2013 вося йирым тӧлысь 7 лун

